
Hebreeraz idatzitako 3.000
urteko testua topatu dute
Hebreerazko testu ezagun zaha-
rrena aurkitu dute Elah-ko
(Israel) gotorlekuko induskete-
tan: 3.000 urte ditu. Garrantzi
bereko aurkikuntza gehiago egi-
teko itxaropena agertu dute,
oraindik aztarnategiaren %4 bes-
terik ez baitute induskatu.
www. ama z i n g s . c om / c i e n c i a /
noticias/051208b.html

Atmosferako metano
kontzentrazioa berriro
gorantz hasi da
Azkeneko hamar urteotan
Lurretik atmosferara isuri den
metano kantitatea ez da batez-
beste handitu, baina 2007tik
aurrera igoera nabaria antzeman
dute, Artikoan izotza azkarrago
urtzen denez geroztik. Ondo-
rioz, berotegi efektua areagotu
daiteke.
www. ama z i n g s . c om / c i e n c i a /
noticias/051208d.html

Ez zituzten guztiz kanporatu 
XV. mendean, espainiar Errege
Katolikoek judutar guztiak kris-
tau bihurtu edo Espainiatik alde
egiteko agindu zuten. Hala ere,
ordura arteko bizikidetza ez beti
baketsuaren arrastoak geratu dira
kode genetikoan: Iberiar Penin-
tsulako biztanleen %19ak judu-
tar geneak ditu, Leicesterreko
(Erresuma Batua) Unibertsita-
tean egindako ikerketak agerian
utzi duenez. Bestalde, %11k mai-
ruen geneak ditu.
http://ttiki.com/1602

Munduko belaontzirik azkarrena
ALAIN THÉBAULT-EK diseinatutako Hydroptère trimaranak abiadura
marka berria ezarri du, WSSRC erakundeak homologatua. Horretarako,
500 metrotan 46,88 itsas korapiloko batez besteko abiadura lortu zuen.
Aurreko marka Yellow Pages belaontzi australiarrak zuen, 46,52 korapilo-
tan. Itsas korapilo bat 1,852 kilometro orduko abiadura da; hortaz, 100
kilometro orduko abiadura eta 54 itsas korapilo gauza bera dira.
Hydroptère-k lortutako abiadura handiena 53,69 korapilokoa izan da.

Alain Thébaultek zuzendutako hamar laguneko taldeak joan den
azaroaren 13an lortu zuen marka Mediterraneoan, eta urte amaierara
bitartean berriz hobetzea espero dute. Esan gabe doa horrelako
marka lortu ahal izateko
belaontziaren diseinua oso
berezia izan behar dela. Trima-
ranak ertzetan dituen hegal
bereziak dira uretan murgil-
tzen diren ontziaren zati baka-
rrak. Behin abian, hegalen for-
mak ontzia itsas gainean metro
batzuk altxatzea eragiten du.
Horrela, trimaranak ez du ia
itsas gainazala ukitzen, eta sor
litezkeen balazta-indarrak
saihestu egiten dira. Badirudi
markak ez duela begien bistako interes zientifikorik, baina badu: itsa-
soan ere azkar ibil daitekeela frogatu da, eta merkantzia garraioan
abiadura handitu ahal izateak interes handia du ekonomian.

Fusio nuklearreranzko urrats txikia 
EZAGUNA DA gizakiak fusio nuklearrarenganako duen itxaropena:
zentral nuklearretan erabiltzen den fisioak ez bezala, fusioak ez du
hondakin erradioaktiborik ematen. Baina teknologiak, arlo honi
dagokionez, oso astiro egiten du aurrera �edo hala sinestarazi nahi
digute behintzat�, eta noizean behin baino ez da azaltzen zerbait inte-
resgarri. Berriki, aurrerapauso horietako bat izan da Erresuma
Batuan, Vulcan laserrari esker.

Izarren barnean, fusio nuklearra berez gertatzen da. Vulcan lase-
rrarekin lortu egin da Eguzkian dagoenaren antzeko tenperatura sor-
tzea, oso denbora laburrez bada ere. Halako balentria lortzen den
lehenbiziko aldia ez den arren, oraingoan inoiz baino materia zati
handiagoa berotu ahal izan da. Aurrerapausoa, baina oso txikia. Izan
ere, Eguzkian, materiak jasaten dituen grabitate-tentsioei esker, ten-
peratura hori aski da fusioa gertatzeko. Baina Lurraren baldintzetan,
lortutako tenperaturaren halako hamar behar genuke.


